
hartu du «moldaviera». Errusiera ere 
ESSB-ko kideekin erabiliko du, eta 
Moldavia barruko «gagauza-tarrei» 
beren hizkuntza erabiltzeko eskubidea 
aitortu die. ("Gagauza" hauek turkiar 
hutsak dira ia-ia). 

Hots, «moldaviera» hori zer den ez 
zaigu azaltzen. Mirari gaitzak ezagutu 
ditu... 1939an, 261.000 lagunek hitz 
egiten zuten moldavieraz; eta 1959an, 
kolpez, 2.214.000ek. Hori miraria! 

Gauza bera hizkuntza hori zer den 
jakiterakoan. Sala/Vintila-ren «Les 
Langues du Monde» Hiztegian begiratu 
dugu, eta «moldaviera» ez da agertu ere 
egiten... 

Beste gauza bitxi bat; grafiaz alda-
tzea erabaki dute, zirilikoa ahaztu eta 
grafia latinoa legeztatuz,.. 

Moldaviak 3.947.000 biztanle ditu 
(1979) eta 33.700 km2 (Euskal Herria 
l,5 aldiz, beraz). 

Giltzarria emango dizuet; "Mol-
davia Errumaniaren partea izan da 
beti"; 1940an, okupazio militarra ba-
liatuz, Stalinek besterik erabaki arte. 
Orduan asmatu zen hori guztia; eta 
Errumaniatik hobeki berezteko, grafia 
ere aldarazi zen; txiripaz Errusiako zi-
rilikoa inposatuz... Jendaketa ere horre-
laxe «ugaldu» zen: Besarabia «Mol-
davia askatu» horren atal bihurtu zen; 
Bukovina, bide beretik, Ukranian «inte-
gratuz». 

Moldaviera hori errumanieraren 
azpi-dialekto bat besterik ez da... Ha-
lako batez «valencianoa» Valencia as-
katu batean katalaneratik at eta beste 
grafia batean idatziko balitz bezala... 

Etorkin asko Moldavia erromaniko 
(errumaniar, hobe) horretan, eslavia-
rrak nagusi: % 36.1 (1979). Aurki iku-
siko ditugu etorkin horiek, Estonian 
bezala, bat eginik; bertako «abertzale-
keria» zapuzteko errabiaturik. ..«De 
fuera vendrá, quien de casa te 
echará»... 

Baina Georgian, Estonian, Molda-
vian... nekez! 

